
1. 
Inngangur
Viðbragðsáætlun þessari er ætlað að segja fyrir um skipulag sóttvarna og styrkingu starfsemi  ....(fyrirtæki)  í kjölfar heimsútbreiðslu inflúensu. Nauðsynlegt er að starfsemi  (nafn fyrirtækis/ stofnunar)  geti haldið áfram þrátt fyrir heimsfaraldur inflúensu og er gerð viðbragðsáætlunar nauðsynleg í þeim tilgangi.  Áætlunin tekur á starfsemi  ( nafn fyrirtækis / stofnunar ) í heild   Áætlunin miðast við að atvinnulíf í landinu verði skert í ákveðinn tíma og að hluti þjóðarinnar verði rúmfastur vegna veikinda.  
Áætlunin er unnin í samræmi við Landsáætlun vegna heimsfaraldurs inflúensu. Við gerð áætlunarinnar er meðal annars  stuðst við lög um almannavarnir nr. 82/2008 og lög um sóttvarnir nr. 19/1997.   Landsáætlunina er að finna á www.almannavarnir.is og www.influensa.is.  Áætlunin er í samræmi við gátlista um órofinn rekstur fyrirtækja sem gefinn var út af sóttvarnalækni, almannavarnadeild ríkislögreglustjóra, ASÍ, viðskiptaráðuneyti og Samtökum atvinnulífsins.  Ekki er um endanleg fyrirmæli að ræða og getur yfirstjórn embættisins/fyrirtækis ákveðið breytta starfstilhögun með tilliti til ástands og aðstæðna hverju sinni. 
Ábyrgð á áætlun þessari er á höndum yfirstjórnar fyrirtækis/embættis.   Áætlunin skal endurskoðuð a.m.k. á fimm ára fresti, en yfirfarin árlega t.d. hvað varðar boðleiðir, gátlista og starfssvæði. Ef miklar breytingar verða á starfseminni skal áætlunin þegar í stað endurskoðuð.

Áætlunin skal kynnt fyrir starfsmönnum og vistuð á innri vef embættisins 
Reykjavík,  ... (dagsetning)  
Undirritun forstjóra 
2. Heimsfaraldur inflúensu  -  Saga 

Allt frá 16. öld hafa heimsfaraldrar inflúensu riðið yfir heiminn að minnsta kosti tvisvar til þrisvar á öld. Á 20. öldinni riðu þrír heimsfaraldrar inflúensu yfir. Sá fyrsti geisaði 1918 og var afar mannskæður. Hann var nefndur spænska veikin en talið er að 50‐100 milljón manns hafi látið lífið af hans völdum. Hinir tveir heimsfaraldrarnir riðu yfir 1957 og 1968 en ollu mun minna manntjóni. Á Íslandi gekk spænska veikin á suðvesturhluta landsins á tímabilinu frá október til desember 1918 en áður hafði væg sumarinflúensa gengið yfir 1918. Spænska veikin hófst í ágúst í Evrópu og Norður‐Ameríku. 

Talið er að um 60% Reykvíkinga hafi veikst af spænsku veikinni og að allt að 500 manns látist á landinu öllu. Íslendingar geta dregið nokkurn lærdóm af reynslu þjóðarinnar frá þeim tíma. Til að hindra útbreiðslu veikinnar voru settar ferðatakmarkanir og lokað var fyrir umferð um Holtavörðuheiði og einnig yfir Mýrdalssand. Með þessu tókst að hindra að veikin bærist til Norðurlands og Austurlands en til Vestfjarða barst hún með skipum. 

Þar sem að fyrri faraldrar hafa riðið yfir á um 40 ára fresti og síðasti faraldur geisaði fyrir 40 árum hefur verið búist við nýjum faraldri í nokkurn tíma. Í apríl greindist nýr stofn inflúensuveiru í mönnum (H1N1) í Mexíkó og Bandaríkjunum.  Þessi stofn hefur breiðst nokkuð hratt út um heimsbyggðina og þegar þetta er skrifað (18. ágúst 2009) hafa 118 tilfelli greinst á Íslandi.   Til þessa hafa veikindi verið væg og dauðsföll fátíð.  Rétt er  að benda á að skæð inflúensa af A stofni (H5N1) hefur breiðst út í fuglum undanfarin 10 ár og í stöku tilfellum borist í menn með alvarlegum afleiðingum.  
Markmið viðbragðsáætlunar  (nafn fyrirtækis)
Viðbragðsáætlun vegna heimsfaraldurs inflúensu miðar að því að lágmarka áhrif inflúensufaraldurs og afleiðingar  hans með því að: 
· Skilgreina mikilvæga verkþætti stofnunarinnar/fyrirtækis  og lykilstarfsmenn og staðgengla.

· Draga úr útbreiðslu faraldurs á vinnustaðnum og lágmarka smithættu. 

· Styrkja nauðsynlega starfsemi og treysta innviði (nafn fyrirtækis/stofnunar).  
· Upplýsa starfsmenn og samskiptaaðila.
·  Veita nauðsynlega fræðslu.  

· Eiga til samræmdar áætlanir  vegna sóttvarnaráðstafana svo sem samkomubanns og takmarkana á ferðafrelsi. 
3. Háskastig almannavarna
Almannavarnastig

Viðbragðsáætlunum almannavarna er skipt í þrjú stig sem skilgreina alvarleika þess ástands sem steðjar að.  Almannavarnastigin eru: Óvissustig, hættustig og neyðarstig. 
Til þess að gefa til kynna umfang almannavarnaviðbragða þ.e. fjölda þeirra eininga sem virkjaðar eru í þágu almannavarna í hvert sinn, þörf fyrir víðtæka samhæfingu og fjölda stjórnstiga er hægt að skilgreina umfang á hverju almannavarnastigi með litum sem hér segir:

· Grænt

Atburði er sinnt af fáum viðbragðsaðilum

· Gult

Alvarlegur atburður og sinnt af mörgum viðbragðsaðilum

· Rautt

Mjög umfangsmikill atburður á mörgum svæðum

· Svart

Þjóðarvá - hamfarir eða atburðir sem hafa áhrif á mörg umdæmi á sama tíma.

Með hliðsjón af þessu taka sóttvarnalæknir og ríkislögreglustjóri ákvörðun um umfang aðgerða hverju sinni og upplýsa viðbragðsaðila.
Óvissustig

Athuganir, mælingar, hættumat
Skilgreining:

Nýr undirflokkur inflúensuveiru greinist í mönnum en sýking milli manna er ekki þekkt nema í undantekningartilfellum og þá við mjög náið samband.
Ráðstafanir ákveðnar af ríkislögreglustjóra og sóttvarnalækni með hliðsjón af alvarleika faraldurs. 

1. Samráð / samstarf er við mikilvæg erlend samtök og stofnanir.

2. Samráð / samstarf milli innlendra stofnana, samtaka, fyrirtækja og félaga.

3. Skráning upplýsinga um staði þar sem faraldur hefur komið upp. 

4. Athugun á birgðastöðu matar, lyfja og annarrar nauðsynjavöru innanlands 
5. Athugun á boðleiðum, fjarskiptum og fleiru þess háttar.

6. Æfingar, almannavarnaæfing, minni æfingar innan stofnana og / eða hjá aðilum, sem hafa sameiginleg verkefni. 
Hættustig

Viðbúnaður vegna hættu
Skilgreining:

1. Enginn staðfest sýking hérlendis.
2. Litlar hópsýkingar af völdum nýs undirflokks inflúensuveirunnar  brjótast út hjá mönnum á takmörkuðu svæði en veiran  virðist ekki hafa lagað sig vel að mönnum.

3. Umtalsverðar hópsýkingar brjótast út hjá mönnum en þær eru enn staðbundnar.  Vísbendingar eru um að veiran aðlagist mönnum í vaxandi mæli en þó ekki þannig að umtalsverð hætta sé á heimsfaraldri.

Ráðstafanir ákveðnar af ríkislögreglustjóra og sóttvarnalækni með hliðsjón af alvarleika faraldurs. 
1. Ráðstafanir gerðar til að koma í veg fyrir að sýktir einstaklingar komi til Íslands.

2. Komi fólk frá sýktum svæðum til Íslands fer fyrsta læknisrannsókn fram í flughöfnum (Keflavík) og höfnum. 

3. Söfnun og úrvinnsla faraldursfræðilegra upplýsinga.

4. Hugsanlega loka einhverjum höfnum / flugvöllum.

5. Heimasóttkví hugsanlega beitt gegn þeim sem eru einkennalausir en gætu hafa smitast.

6. Skip hugsanlega sett í sóttkví.

7. Skipulögð dreifing / taka fyrirbyggjandi inflúensulyfja meðal áhættuhópa íhuguð. 

8. Athuga með heimköllun Íslendinga frá svæðum þar sem hópsýkingar af völdum nýs stofns inflúensu hafa brotist út.   

Neyðarstig

Neyðaraðgerðir vegna atburða
Skilgreining;

1. Stofn inflúensuveirunnar hefur fundist í einum eða fleiri einstaklingum hérlendis eða heimsfaraldri hefur verið lýst yfir.  Vaxandi og viðvarandi útbreiðsla smits meðal manna.

Ráðstafanir ákveðnar af ríkislögreglustjóra og sóttvarnalækni með hliðsjón af alvarleika faraldurs. 
1. Viðbragðskerfi að fullu virkjað.

2. Samkomubann, lokun skóla o.fl. 

3. Útskrift sjúklinga af sjúkrahúsum.

4. Skipulögð dreifing / taka fyrirbyggjandi inflúensulyfja meðal áhættuhópa.
Skammstafanir og orðskýringar
	AR 
	Sýkingartíðni 

	AVD 
	Almannavarnadeild 

	AVN, 
Av‐nefnd 
	Almannavarnanefnd 

	CDC
	Sóttvarnastofnun Bandaríkjanna

	CFR 
	Dánarhlutfall sjúkdóms 

	ECDC 
	Sóttvarnastofnun Evrópusambandsins 

	ESB
	Evrópusambandið

	LL 
	Landlæknisembættið 

	RLS 
	Ríkislögreglustjóri 

	RÚV 
	Ríkisútvarpið 

	SST 
	Samhæfingarstöðin, Skógarhlíð 

	SVL 
	Sóttvarnalæknir 

	WHO 
	Alþjóðaheilbrigðismálastofnunin 


	DKM
	Dómsmálaráðuneyti

	HBR
	Heilbrigðisráðuneyti

	MRN
	Menntamálaráðuneyti


Sóttvarnaráðstafanir
Heilbrigðisráðherra kveður á um samkomubann að fenginni tillögu sóttvarnalæknis (sbr. 12. gr. laga nr. 19/1997). Almannavarnadeild ríkislögreglustjóra sér um framkvæmd samkomubanns í samvinnu við dómsmálaráðuneyti og lögreglustjóra. Í samkomubanni felst að fjöldasamkomur eru óheimilar, s.s. fundarhöld, skólastarf, skemmtanir á borð við dansleiki, leiksýningar og reglulegar guðsþjónustur. Samkomubann er sett samkvæmt nánari fyrirmælum sóttvarnalæknis.  Þegar ekki eru lengur forsendur fyrir samkomubanni afléttir heilbrigðisráðherra því að fenginni tillögu sóttvarnalæknis.

Heilbrigðisráðherra er heimilt að fenginni tillögu sóttvarnalæknis að takmarka ferðafrelsi manna með því að grípa til afkvíunar byggðarlaga og landsins alls og einangrunar sýktra manna, sbr. 12. gr. sóttvarnalaga nr. 19/1997.  Sóttvarnalæknir gefur fyrirmæli um nánari tilhögun takmarkana á ferðafrelsi. Almannavarnadeild sér um framkvæmd þessara ráðstafana  í samvinnu við dómsmálaráðuneyti og lögreglustjóra.
4. Virkjun viðbragðsáætlunarinnar
Virkjun 

Sóttvarnarlæknir og heilbrigðisráðherra bera ábyrgð á sóttvörnum og mæla fyrir um sóttvarnarráðstafanir.    .....(hver ?)     tilkynnir starfsmönnum breytt háskastig. 
Boðun 

Forstjóri ....  eða ábyrgðarmaður áætlunarinnar í forföllum/ fjarveru hans, í samráði við ..... tekur ákvarðanir er varða sóttvarnir á starfssvæði fyrirtækis/stofnunar  í samræmi við tilmæli sóttvarnalæknis hverju sinni. Þegar upplýsingar berast sem gefa tilefni til að virkja áætlunina þá upplýsir ..... hver ?  starfsmenn sína.    Ábyrgðarmaður áætlunarinnar í fjarveru/forföllum forstjóra er....  
Verkferill virkjunar.   
Afboðun 

Um leið og ljóst er að sóttvarnaráðstafanir samkvæmt áætluninni eru óþarfar skal  forstjóri ??  eða ábyrgðarmaður áætlarinnar í forföllum/fjarveru hans tilkynna það starfsmönnum.
5. Stjórnun og lykilstarfsmenn fyrirtækis/stofnunar
Hlutverk yfirstjórnar fyrirtækis
· Kemur saman 
· Metur eðli og umfang atburðarins

· Tryggir öryggisgæslu hússins  

· Eftirlit með sorphirðu og annarri þjónustu. Setur frekari reglur varðandi meðferð sorps 

· Upplýsir millistjórnendur  

· Fær upplýsingar um stöðu deilda 

· Tryggir skráningu atburða í tímaröð (aðgerðaskráningu)

· Bíður frekari upplýsinga  frá sóttvarnalækni 
· Virkjar  sameiginlega viðbragðsáætlun fyrirtækis/embættis  
· Á neyðarstigi er kallað eftir daglegu stöðumat frá öllum deildum.  Þar komi fram áætlun lágmarksmannaflaþörf frá hverri deild og staða nauðsynlegra verkefna. 

· Önnur tilfallandi verkefni 
Fjöldi starfsmanna og lykilstarfsmenn fyrirtækis/stofnunar   
Heildarfjöldi starfsmanna og fjöldi deilda,   aðsetur ofl.   Helstu verkefni fyrirtækisins í heild
Upplýsingar um hverja deild

Fjöldi starfsmanna
Lykilverkefni    (ein til tvær setningar, samantekt úr gátlistum deilda í kafla 8.) 

Lykilstarfsmenn  (stöður ekki nöfn)

6. Starfssvæði fyrirtækis / stofnunar
Heimilisfanga allra starfsstöðva  og nánari lýsing.   
7. Áhættumat fyrir  fyrir 100 manna vinnustað 
Bráðabirgðamat 10.8.09 á afleiðingum heimsfaraldurs inflúensu 
á komandi vikum fyrir landið allt
Sóttvarnalæknir hefur gert bráðabirgðamat á afleiðingum heimsfaraldurs inflúensu sem gengur yfir um þessar mundir þar sem tillit er tekið til afleiðinga sambærilegar hefðbundnum árlegum inflúensufaraldri (30% sýkingartíðni, 1% tíðni alvarlegra sjúkdómseinkenna og 0,1% dánartíðni). Litið er á alvarleika þessa heimsfaraldurs til jafns við árstíðabundinn inflúensufaraldur. Mun fleiri sýkjast þó í heimsfaraldri (30-50%) en í hefðbundnum árlegum faraldri (5-10%). Þetta leiðir til þess að fleiri munu veikjast alvarlega og fleiri látast af völdum heimsfaraldursins þótt hann sé hlutfallslega ekki skæðari en venjuleg inflúensa.

Mikilvægt er að hafa í huga að bráðabirgðamat þetta þarf ekki að endurspegla raunverulega útkomu faraldursins en er fyrst og fremst ætlað að vera viðbragðsaðilum til hjálpar við að undirbúa aðgerðir.
Algengt er að inflúensufaraldur berist í tveimur eða þremur hrinum á allt að árs tímabili. Hver hrina byrjar með lágri sýkingatíðni sem eykst og nær hámarki og fellur aftur á nokkurra vikna tímabili, oftast 8-12 vikum. Sýkingartíðnin er þá há í nokkrar vikur í hverri hrinu.  

Búast má við að sýkingartilfelli dreifist á 12 vikna tímabili, sjá töflu, skv. embætti sóttvarnalæknis.

Eins og sjá má er líklegt að um nokkrar fjarvistir starfsmanna verði að ræða í inflúensufaraldri. Fjöldi fjarvista er háður því hversu alvarlegur faraldurinn verður og einnig hver viðbrögð almennings verða. Fjarvistir starfsmanna geta stafað af mismunandi ástæðum, til dæmis vegna:

· smits af inflúensu,
· annarra veikinda,
· annarra fjölskyldumeðlima sem þarf að hugsa um, vegna veikinda eða lokun leikskóla og skóla,
· beiðna vinnuveitanda um að halda sig fjarri vinnustað og vinna heiman frá sér,
· beiðna heilbrigðisyfirvalda um heft ferðafrelsi eða samkomubann,
· raskana á almenningssamgöngum eða ótta starfsmanna við að ferðast innan um hóp fólks,
· ótta starfsmanna við að smitast ef þeir mæta til vinnu.

Fjarvistir starfsmanna munu verða mestar þegar sýkingartíðni er hæst í faraldri, eða u.þ.b. í 5. viku af u.þ.b. 12 vikum. Búast má við tveimur til þremur hrinum af inflúensufaraldri með nokkurra mánaða millibili.

Það er ekki hægt að spá fyrir með vissu hverjar fjarvistir á vinnustöðvum verða. Það veltur m.a. á því um hversu skæða farsótt er að ræða, hvernig starfsmenn meta hættuna, hvort skólum er lokað og til hvaða ráða er tekið í viðbrögðum vinnustaða í þeim tilgangi að minnka líkur á fjarvistum og smiti innan vinnustaðarins. 
8. Verkefni  og gátlistar 
Í þessum kafla eru almennar upplýsingar  vegna influúensu og einnig eru hér gátlistar hverrrar deildar. Hver deild innan fyrirtækis/stofnunar gerir sinn gátlista til að styðjast við, komi til alvararlegs heimsfaraldurs inflúensu.  
Allar deildir verða að kynna sér  gátlista um órofinn rekstur og hafa hann til aðstoðar við gerð sinna viðbragðsáætlana.  Gátlistann er að finna á vefsíðu almannavarna, www.almannavarnir.is 
Almennar reglur vegna heilsufarslegra atriða starfsmanna

Starfsmenn fylgjast með eigin heilsu og fara heim ef þeir finna fyrir einkennum.  Starfsmenn koma ekki til vinnu ef þeir eru veikir og er ráðlagt að vera heima frá því einkenna verður vart.  
Inflúensa er mest smitandi fljótlega eftir að sjúkdómseinkenni byrja.  Enda þótt veirurnar haldi áfram að dreifast í allt að fimm daga frá upphafi veikinda (sjö daga hjá börnum), dregur smám saman úr fjölda þeirra og um leið minnkar smithættan. 

Starfsmaður sem mætir veikur af inflúensu  til vinnu er umsvifalaust beðinn um að fara heim en í almennum sóttvarnaráðstöfunum samkvæmt sóttvarnalögum nr. 19/2007 felst að hver sá sem telur sig smitaðan af smitsjúkdómi hefur þá skyldu að fara varlega og gera sér far um að smita ekki aðra.
Almennar leiðbeiningar vegna sóttvarna

Almannavarnadeild ríkislögreglustjóra og sóttvarnalæknir eru ábyrgðaraðilar inflúensusíðunnar,  www.influensa.is.  Á síðunni er að finna leiðbeiningar og ráð varðandi smitvarnir og fleira er kemur að gagni í faraldri.  Þar er einnig að finna bækling sem gefinn var út vorið 2009 um ráðgjöf til almennings, Munum eftir inflúensunni – ráðleggingar um smitvarnir.      Haustið 2009 kom út plakat ætlað skólum og fyrirtækjum,  þar sem sóttvarnir eru settar fram á myndrænan hátt.  
Bæklinginn má finna hér:   http://www.influensa.is/lisalib/getfile.aspx?itemid=4035 

Plakatið má finna hér:  http://www.influensa.is/lisalib/getfile.aspx?itemid=4164   
Nánar um handþvott: 
Hendurnar þarf ávallt að þvo með vatni og sápu og þurrka vel:
· áður en hafist er handa við matreiðslu 

· fyrir og eftir máltíðir 

· eftir salernisferðir 

· eftir beina snertingu við sár, blóð og hvers kyns líkams¬vessa, manns eigin eða annarra 

· eftir bleiuskipti á barni 

· Eftir snertingu við dýr
Leiðbeiningar vegna gátlista ( þessar leiðbeiningar fara úr skjalinu þegar það er tilbúið) 
Hafa skal eftirfarandi atriði í huga.
· Meta þarf áhrif ef birgjar loka í ákveðinn tíma og kanna lágmarksbirgðir.  Birgjar geta verið vegna símatenginga, vatns, orku, ræstingar, tölvuþjónustu og fleira.   Kanna birgðir af vörum; pappír, ræstingarvörur, sótthreinsispritt og þess háttar.  Í gátlista er skráð hvaða staða hjá rekstraraðila ber ábyrgð á birgðahaldi og heldur lista yfir birgðir.  Eins er skráð hvaða birgðir þarf að auka í inflúensufaraldri. 

· Hver deild setur reglur um fundahöld milli deilda og út á við. Nota síma og tölvur meira.  Skráð er í gátlista hvaða fundi megi fella niður og  við hvaða aðstæður skal nota símafundi. 

· Ferðalögum er haldið í lágmarki og farið verður eftir þeim leiðbeiningum sem sóttvarnalæknir boðar hverju sinni um ferðalög starfsmanna.  Yfirmenn stofnunarinnar  fylgist með fréttatilkynningum og nýjum upplýsingum  sem birtast á www.influensa.is
· Fyrritæki  setur reglur um veikindaleyfi og umönnunarleyfi starfsmanna 

· Fyrirtæki  þarf að setja sér reglur um nauðsynlega starfsemi, eins og til dæmis  tilgreina hve marga þarf til að sinna lágmarksstarfsemi
· Hver deild þarf að þjálfa starfsmenn á fleiri en einu sviði
· Mikilvægt er að allir starfsmenn fari eftir leiðbeiningum sóttvarnalæknis um almennt hreinlæti og þekki hvernig má forðast smit.  Upplýsingar er að finna á www.influensa.is  Yfirmenn deilda  bera ábyrgð vöktun síðunnar.
Dæmi um gátlista deilda 
Skipa verkefnastjóra vegna inflúensufaraldurs 
Ábyrgðarmaður upplýsingamiðlunar til starfsmanna 
Ábyrgð á birgðum og innkaupum
Undirbúa innkaup vegna sóttvarna,   spritt og handþurrkur

Uppfæra  sóttvarnaáætlanir 

Forgangsraða  verkefnum  ( gera lista)   það er óumflýjanlegar aðgerðir 

Virkja reglur um fundarhöld deildarinnar í faraldri

Virkja reglur um ferðalög og fleira 

Á neyðarstigi er gert  stöðumat fyrir hverja  deild og sent til yfirstjórnar.  Í stöðumati komi fram áætlun um lágmarksmannaflaþörf fyrir næsta dag og stöðu nauðsynlegra verkefna. 

Gefin hefur verið út gátlisti um órofinn rekstur fyrirtækja og er hann að vinna á eftirtöldum vefsíðum,   www.almannavarnir.is  og www.influensa.is      Gott er að styðjast við þennan lista við gerð gátlista deilda.  

9. Samskiptaleiðir 
Yfirstjórn fyrirtækis heldur skrá yfir lykilstarfsmenn hússins.  Samskiptaskráin er uppfærð árlega af ... ?
Dags: 08 - 2009.  Lykilstarfsmenn vegna sóttvarnaáætlunar 
	Nafn 
	Deild
	Símanúmer
	
	Netfang 


10. Kort og yfirlitsmyndir 
Hér má setja eftirfarandi 

Götukort 
Myndir af húsnæði 
Teikningar 
11. Dreifingarlisti

Áætlun þessi er vistuð rafrænt og í umsjón yfirmanna 
Áætlunin er einnig vistuð rafrænt .. tilgreinið slóð 
Auk þess eru prentuð eintök vistuð á eftirfarandi stöðum: 

	Nafn deildar 
	Fjöldi eintaka


12. Breytingasaga

	Útgáfa
	Dagsetning
	Skýringar / breytingar
	Fært inn af: 


Útgáfa 1.             







 
Sóttvarnaáætlun


(nafn fyrirtækis /stofnunar) 








Dagsetning





viðbragðsáætlun











Sóttvarnaáætlun 


Nafn og heimilisfang  fyrirtækis/stofnunar 





Ritstjórn:

